
Cirkularni dopis br. 8(2009)

Svim organizacijama sindikata 
Svim Globalnim federacijama sindikata i TUAC

Za informaciju: 
Svim članovima Generalnog vijeća 
Svim članicama Ženskog odbora 

Svim članovima Omladinskog odbora 
ESP/JH 03.02.2009. godine 
Svjetska finansijska i ekonomska kriza 
Dragi prijatelji, 
Kao nastavak dešavanja nakon cirkularnih dopisa Međunarodne konfederacije sindikata (MKS) br. 41 i 49 (2008.), na posljednjem sastanku Generalnog vijeća MKS (Brisel, 16.-18.12.2008.) je održana sveobuhvatna rasprava o produbljivanju svjetske finansijske i ekonomske krize. Generalno vijeće je podržalo prijedloge aktivnosti date u paragrafu 27 (i) do (x) dokumenta (4GC/E/8, u prilogu, radi lakšeg pregleda) kao i:

· Ovlastilo MKS, koji radi sa Savjetodavnim odborom sindikata (TUAC) i Globalnim federacijama sindikata, i nadograđuje Washingtonsku deklaraciju sindikata, da pripremi iskaz koji bi predstavljao viđenje svih članica MKS iz zemalja članica G20 i zemalja koje to nisu, za diskusiju sa vladama u vrijeme sljedećeg Samita G20 (London, 02.04.2009. godine); 
· Naložilo MKS-u da odredi datum kada će sindikati iz cijelog svijeta predstaviti taj iskaz svojim vladama prije Londonskog samita G20; 
· Složilo se da treba uspostaviti centar odakle bi se širile informacije o odgovoru sindikata na krizu, u bliskoj saradnji sa TUAC-om i drugim partnerskim globalnim sindikalnim organizacijama.  
Svrha ovog dopisa je da vam se pruži kratak pregled najnovijih ekonomskih dešavanja; da se da izvještaj MKS-ovih aktivnosti koje prate odluke Generalnog vijeća, sa posebnim osvrtom na diskusije o krizi na sastancima visokog nivoa između Međunarodnog monetarnog fonda i Svjetske banke 14.-16.01.2009. godine; kao i da se daju najsvježije informacije o aktivnostima koje sindikati planiraju za narednih par mjeseci.  
Posebno bih želio skrenuti pažnju na datum kada će sve sindikalne organizacije trebati svojim vladama predstaviti novi iskaz o krizi, pod naslovom „Deklaracija sindikata za Londonski samit G20“ -  ponedjeljak, 23.03.2009. godine.  
SHARAN BURROW

PREDSJEDNIK
GUY RYDER

GENERALNI SEKRETAR 
1) Ekonomska perspektiva u svijetu 
Od sastanka Generalnog vijeća, ekonomska situacija se nastavila naglo pogoršavati u doslovno svim dijelovima svijeta. 28.01.2009. godine, MMF je objavio revidiranu prognozu za 2009. godinu, kojom je po prvi put nakon Drugog svjetskog rata najavljen negativan ukupni globalni rast mjeren stopom tržišne razmjene (ili ako se koristi stopa kupovne moći, +0,5%). Očekuje se da će stopa rasta biti daleko ispod nule u svim razvijenim zemljama, novim industrijaliziranim zemljama Azije, Srednjoj i Istočnoj Evropi i Meksiku. Druge zemlje u razvoju će imati i dalje pozitivan, ali daleko sporiji rast. Period ubrzanog razvoja u zemljama Afrike i drugim regionima koji izvoze robu široke potrošnje je sada završen usljed pada cijena roba široke potrošnje. U 2009. godini se očekuje najbrži razvoj u Kini, sa 6,7%, što je i dalje u pola manje od rasta koji je ova zemlja zabilježila 2007. godine, i može uzrokovati interno raseljavanje velikog broja radnika migranata.  MMF predviđa da će inflacija biti blizu nule u industrijaliziranim zemljama, kao i da čak u nekoliko ovih zemalja postoji rizik od deflacije. Najnovija prognoza rasta MMF-a je za gotovo dva procenta ispod rasta prognoze date u novembru 2008. godine neposredno prije Samita G20, što je najdrastičnija revizija na dole od početka krize. Što je još važnije, ovakva prognoza počiva na pretpostavci da će vlade provesti znatnu fiskalnu ekspanziju reda 1,5% GDP-a u zemljama G20.  Drugim riječma, MMF predviđa da će situacija biti daleko lošija ukoliko vlade ne budu ispunile obećanja o primjeni dalekosežnih programa oporavka.  
MMF upozorava da je budućnost dosta neizvjesna i da će svako odgađanje akcije vrlo vjerovatno dovesti do daljeg pogoršanja perspektive. Poziva vlade razvijenih zemalja i zemalja u razvoju da hitno usvoje mjere stimulacije koje bi u najboljem slučaju mogle dovesti do poboljšanja stanja početkom 2010. Osim toga, MMF navodi da se globalna ekonomija sada našla u situaciji u kojoj nije ranije bila i da postoji ozbiljan rizik da će se vrzino kolo između stvarnih aktivnosti i finansijskih tržišta intenzivirati i dovesti do daljih negativnih posljedica po globalni razvoj.  

Revidirana prognoza MMF-a se može naći na engleskom, francuskom, španskom, arapskom, ruskom, japanskom i kineskom na: 
http://www.imf.org/external/pubs/ft/weo/2009/update/01/index.htm

Isti dan kada je objavljen izvještaj MMF-a, MOR je objavila godišnji izvještaj o Globalnim trendovima zapošljavanja (GET) u kojem se navodi da bi se broj nezaposlenih u 2009. godini usljed krize mogao povećati sa 18 na 30 miliona, i na više od 50 miliona nezaposlenih radnika ukoliko se ekonomska situacija nastavi pogoršavati, čime bi globalna stopa nezaposlenosti iznosila 7,1 %.  Još oko 200 miliona radnka, uglavnom u zemljama u razvoju, bi time bilo dovedeno do ekstremnog siromaštva. Broj zaposlenih siromašnih ljudi – onih koji ne zarađuju dovoljno da sebi i članovima svojih porodica omoguće više od 2 dolara dnevno po osobi – bi mogao narasti na 1,4 milijarde, odnosno 45% od ukupnog broja zaposlenih u svijetu. Treba imati na umu da su ovi podaci pripremljeni na osnovu ranijeg, većeg ekonomskog rasta, tako da ne daju stvarnu sliku mogućeg pogoršanja nezaposlnosti.  Izvještaj MOR-a se može dobiti na: 
http://www.ilo.org/wcmsp5/groups/public/---dgreports/---dcomm/documents/publication/wcms_101461.pdf

Izvještaj UN-a o svjetskoj ekonomskoj situaciji i perspektivi od 15.01. takođe predviđa usporen rast, prosječno od 1,0% u 2009. godini, što je znatno niže od 2,5% od prošle godine. To će dovesti do pada primanja po glavi 2009. godine na globalnom nivou. Pored toga, uzimajući u obzir sveprisutnu nesigurnost, u izvještaju se upozorava na mogućnost i pesimističnijeg scenarija, u kojem rasprodaja finansijskog kapitala i kreditna kriza traje duže, u kojem se monetarni simulansi pokazuju neefikasni na kraći rok, a fiskalni stimulansi su nedovoljni i zakašnjeli.  To bi dovelo do globalne recesije u 2009. godini, sa padom globalne proizvodnje od 0,4%.  UN-ov izvještaj se može naći na: 

http://www.un.org/esa/policy/wess/wesp2009files/wesp2009.pdf

UN-ova Organizacija za hranu i poljoprivredu (FAO) je dodala upozorenje da, iako su cijene hrane pale od septembra 2008. godine, ne smije se steći lažno osjećaj sigurnosti da je prošlogodišnja kriza hrane prestala jer faktori koji su do nje doveli nisu uklonjeni. S jedne strane, kreditna kriza ostavlja farmere bez sredstava za kupovinu đubriva, sjemenskog materijala i sadnica, što dovodi do smanjenja proizvodnje prehrambenih sirovina. Kriza je već uzrokovala ozbiljne probleme u zemljama u razvoju, koje su morale potrošiti dodatnih 680 milijardi američkih dolara na hranu 2008. godine, u kojima je broj pothranjenih narastao za 40 miliona, i u 2008. godini iznosio 963 miliona.  Izvještaj FAO-a se može naći na: 
http://www.fao.org/docrep/011/i0291e/i0291e00.htm

2) Sastanak MKS sa MMF-om i Svjetskom bankom na visokom nivou 
Do šanse da se promoviraju stavovi o krizi koji su dogovoreni na sastanku Generalnog vijeća je došlo kada se 80 jakih delegacija najviših zvaničnika sindikata iz cijelog svijeta sastalo sa upravnim direktorom MMF-a, Dominiqueom Strauss-Kahnom, i predsjednikom Svjetske banke, Robertom Zoellickom, kao i članovima odbora i drugim visokim zvaničnicima ove dvije institucije, u Washingtonu, 14.-16.01.2009. godine. Puni izvještaj dijelova sastanaka o ekonomskoj i finansijskoj krizi se nalazi u prilogu (Aneks II).  
U ovom razvogoru delegacija sindikata je insistirala na aktivnoj podršci dvaju institucija daljim hitnim mjerama za borbu protiv recesije i efektivnim globalnim pravilima kojima bi se osigurala buduća ekonomska stabilnost u svijetu, na osnovu Washingtonske deklaracije sindikata. Oni su naveli da bi MMF morao raditi više na prozivanju zemalja koje ne poduzimaju pune fiskalne mjere podrške globalnom ekonomskom oporavku, uključujući i neke od bogatih zemalja članica G20, da to urade. Delegacija je naglasila da bi se sindikati trebali staviti u poziciju partnera u procesima u G20 i drugim zemljama u uspostavi novog regulatornog okvira za globalni finansijski sistem i istinsko multilateralno upravljanje.  
U isto vrijeme, delegacija sindikata je naglasila značaj negativnog uticaja tradicionalnih deflatornih politika koje MMF primjenjuje u nekim zemljama koje su pogođene krizom, uključujući i rast kamata i komunalnih usluga, restrikcije ili čak redukcije u platama, posebno u javnom sektoru, smanjenje izdvajanja za penzije i drugih javnih izdataka. Osim toga, nastavkom prakse „fiskalne discipline“ u većini zemalja u razvoju, MMF je na neki način spriječio njihovo učešće u aktivnostima stimulacije.  

Kao odgovor na ovo, Zoellick i Strauss-Kahn su izrazili svoju predanost jačanju socijalnih programa za radnike pogođene ekonomskom krizom. Zoellick je naveo da Svjetska banka ne dijeli stavove s onima koji smatraju da je deregulacija tržišta rada dio rješenja krize.  Strauss-Kahn i viši zvaničnici MMF-a su naveli su da MMF nije predvidio amplitudu trenutne krize, niti njen uticaj na radne ljude, i ocijenili jako vrijednima iskustva i stručnost sindikalnog pokreta, koji već nekoliko godina upozorava na opasnosti koje globalnoj ekonomiji donose neregulirani finansijski instrumenti. Zvaničnici MMF-a su naveli da su pozvali zemlje kojima pružaju hitnu finansijsku ponoć da daju prioritet očuvanju sistema socijalne siurnosti, ali su članovi delegacije sindikata ukazali na primjere iz njihovih zemalja gdje su uvjeti ili zahtijevane „prethodne akcije“ za nedavne zajmove MMF-a imali negativan uticaj na radne ljude.  

Međunarodna delegacija sindikata je takođe ukazala na svoj plan rada na „zelenim radnim mjestima“ i pozvala Svjetsku banku da podrži njihovu strategiju odgovora na izazov koji pred njih zajedno stavljaju klimatske promjene i globalna recesija, kroz projekte smanjenja emisija ugličnih gasova kojima se daje potstrek zapošljavanju. Zvaničnici svjetske banke su pokazali interes za ovaj pristup i predložili dalje konsultacije na držanvnim i međunarodnom nivou.  
Sve zajedno, sastanci su pokazali neuobičajeno visok nivo koncenzusa u pogledu trenutne ekonomske situacije. MMF-ovo insistiranje na potrebi za svjetskom fiskalnom ekspanzijom čini dobrodošlo i neophodno raskidanje sa ranijom praksom naglašeno deflatornog pristupa ekonomskom debalansu. U isto vrijeme, ostaje dosta toga da se uradi na provođenju dobre volje pokazane na sastanku u konkretne akcije. Posebno je naglašeno da, iako je Strauss-Kahn izrazio spremnost da podrži učešće sindikata u četiri radne grupe za pripremu sveobuhvatnih prijedloga za provedbu izvještaja o upravljanju i reformi finansijskog sektora koji su vlade G20 dale 15.11., početni pokazatelji s kraja januara 2009. godine navode da sindikatima nije dato mjesto u radnim grupama, mada su prisutni bili predstavnici poslodavaca. MKS će provesti niz aktivnosti kojima se prate rezultati ovog sastanka i sa MMF-om i sa Svjetskom bankom, kao i sa sindikalnim organizacijama širom svijeta, kako bi se vlade uvjerile da sindikate u potpunosti uključe u rad radnih tijela koja rade na pripremi odgovora na krizu.  
3) Ponedjeljak, 23.03.2009. godine: dan predstavljanja Deklaracije sindikata sa Londonsog G20 samita vladama širom svijeta 
Kao što je navedeno naprijed, Generalno vijeće MKS-a je zatražilo od Sekretarijata i TUAC-a, da rade sa sindikalnim partnerima u cijelom svijetu, da pripreme naredni iskaz za diskusiju sa vladama u vrijeme sljedećeg Samita G20 (London, 02.04.2009.). Ovaj iskaz koji bi se trebao zvati Deklaracija sindikata sa Londonskog samita G20 će biti spremna u vrijeme Samita, tako da će biti maksimalno u skladu sa trenutnim dešavanjima na ekonomskom i finansijskom planu. TUAC radna grupa za ekonomsku politiku, koja će se proširiti i na predstavnike organizacija iz nekoliko zemalja koje nisu članice OECD-a i G20, će se sastati u Parizu, 09.-11.03.2008. godine, i pružiti praktičnu priliku za diskusiju o Londonskoj deklaraciji. Ona će biti distribuirana svim članicama MKS odmah nakon sastanka, tj. u sedmici od 16.03.2009. godine.  
Isto tako, kao što je dogovoreno na Generalnom vijeću, članice MKS trebaju predstaviti Deklaraciju sindikata sa Londonskog samita G20 vladama svojih zemalja u ponedjeljak, 23.03.2009. godine, sa osvrtom na vršenje uticaja na Londonski samit G20. Ovakva akcija se treba provesti u svim sindikatima u svijetu, ne samo u zemljama G20, sa porukom da vlade članice G20 u diskusijama moraju uzeti u obzir stavove zemalja koje nisu članice.  
Kada se susretnu sa vladama svojih zemalja 23.03., članice bi trebale iskoristiti priliku da izvuku maksimum iz stavova sindikata o krizi. Aktivnosti će se razlikovati između zemalja, ali bi trebale obuhvatiti i konferencije za medije, sastanke i seminare, diskusije i rezolucije posebnih upravnih odbora sindikata, itd.  U svim slučajevima bitno je informirati MKS o aktivnostima koje se planiraju i izvještavati o njihovom provođenju, tako da se stvori forum za razmjenu informacija o aktivnostima sindikata na borbi protiv krize.  
Neposredno prije sastanka G20, zahtjevi sindikata će biti predstavljeni ministrima rada zemalja G8 i G14 u Rimu, 29.03., na konsultacijama između ministarstava rada i socijalnih partnera koje će se ticati uticaja krize na zapošljavanje.  TUAC radi sa italijanskim sindikatima na pripremi ovog sastaka.  

Nakon sastanka u Rimu, MKS i TUAC, zajedno sa Konfederacijom sindikata (TUC) organiziraju sastanak sindikalnih rukovodilaca organizacija iz zemalja G20 u Londonu, 31.03. i 01.04.2009. godine. Konfederacija sindikata je zatražila sastanak sa domaćinom Samita G20.  Dalji sastanci na kojima će se razgovarati o odgovoru na krizu će se organizirati sa šefovima država članica G20 koji će prisustvovati na Samitu u Londonu, kao i prisutnim rukovodstvima međunarodnih finansijskih institucija.  

4) Dalje aktivnosti na rješavanju krize 
Aktivnosti sindikata na nacionalnim nivou su znatno doprinijele pridobijanju vlada da povećaju izdvajanja i poduzmu mjere za ublažavanje posljedica krize na najranjivije. Ipak, amplituda krize je takva da su potrebne opsežnije i bolje koordinirane mjere. Vaše aktivnosti na nacionalnom nivou su neophodne za vršenje uticaja na vlade.  

Na međunarodnom nivou, Generano vijeće je obaviješteno da će se pružiti niz prilika da se provede dnevni red aktivnosti sindikata na rješavanju krize u toku narednih mjeseci. Ove aktivnosti su navedene u nastavku, uz revidirane informacije, gdje je to potrebno:  
· MOR ima zakazane diskusije o ekonomskoj i finansijskoj krizi na visokom nivou za 23.03.2009. godine, u sklopu sljedeće sjednice upravnog tijela.  To treba biti dio napora na punoj provedbi MOR-ove Deklaracije o socijalnoj pravdi za pravednu globalizaciju iz 2008. godine, a posebno onih njenih dijelova koji naglašavaju ulogu interakcije i saradnje MOR-a sa drugim međunarodnim agencijama, kroz insistiranje na učešću MOR-a u diskusijama o restrukturiranju multilateralne arhitekture i postizanju bolje koherentnosti između različitih aktera u procesu; 
· Ujedinjene nacije imaju za 2009. zakazanu konferenciju „na najvišem nivou“ o svjetskoj finansijskoj i ekonomskoj krizi i njenom uticaju na razvoj.  Modalitet i raspored konferencije će se dogovoriti u aprilu 2009. godine.  U međuvremenu, MKS traži doprinos Jedinice UN-a za krizu koju predvodi Joseph, Stiglitz, dobitnik Nobelove nagrade; 
· Sljedeći sastanak rukovodećih tijela MMF-a i Svjetske banke (25.-26.04.2009. godine u Washingtonu D.C.) će zahtijevati pažnju sindikata nakon zaključaka Londonsog samita G20, kao i dalje iskaze o sindikalnim politikama; 
· Cijela godina će zahtijevati jače napore sindikata na promicanju „zelenog new deala“, tako da se mjere za postizanje ekonomskog oporavka povežu sa naporima za smanjenje emisija ugljičnih gasova, istovremeno sa intenziviranjem proizvodnih procesa i kreiranjem dostojanstvenih radnih mjesta, a sve to prije održavanja XV Konferencije potpisnica o brobi protiv klimatskih promjena (Kopenhagen, 30.11.-11.12.2009. godine); 

· MKS će raditi na vršenju uticaja na razgovore u EU i u Evropskoj centralnoj banci, putem glavne konferencije MKS o „Finansijskoj krizi i evropskoj strategiji zapošljavanja“, koja će se održati u Briselu, 05. i 06.03.2009. godine; 
· TUAC, u bliskoj saradnji sa sindikalnom organizacijom Italije, će koordinirati intervencije koje će uslijediti nakon sastanka ministara rada zemalja G8, 29.-31.03. i izvršiti uticaj na Samit lidera zemalja G8/G14 (La Maddalena, Sardinija, 8.-10.07.).  Takođe se trebaju pobrinuti da se zahtjevi sindikata predstave na Ministarskom sastanku zemalja OECD-a u Parizu, 24.-25.06.  Ukoliko bude potrebno, još jedan pripremni sastanak Radne grupe za ekonomsku politiku će se održati u maju ili junu; 

· MKS će, zajedno sa TUAC-om i UNI-jem, pokušati dati svoj doprinos Forumu za finansijsku stabilnost. TUAC je pripremio dokument „Regulacije u periodu poslije finansijske krize“ koji se može naći na: http://tinyurl.com/TUACrereg2008

Diskusija o odgovorima sindikata na krizu na nivou sektora je zakazana za godišnji sastanak Vijeća globalnih sindikata koji će se održati 9.-10.02.  

Generalno vijeće se složilo da se kreira informativni centar nacionalnih i međunarodnih odgovora sindikalnih organizacija na krizu. S tim u skladu, organizacije su pozvane da MKS-u predaju svoje stavove, korake i preporuke vezano za krizu.  Zbirka velikog broja stavova sindikata se može naći na internet stranici TUAC-a na adresi:  

http://www.tuac.org/en/public/e-docs/00/00/03/CF/document_doc.phtml

Godina 2009. će biti jedna od najtežih do sada zabilježenih u pogledu zapošljavanja u svijetu, a MKS će pokušati intenzivirati svoje aktivnosti u toku godine.  Nastavit ćemo vam pružati redovne ažurirane informacije i izvještaje o ekonomskim dešavanjima i aktivnostima sindikata u mjesecima koji dolaze.  
Srdačno Vaš, 
Generalni sekretar Guy Ryder

